
Forskning

Ruben Moi, UiT Noregs arktiske universitet

Korleis går engelskundervis-
ninga i lærarutdanninga for 
seg etter Kunnskapsløftet?

Engelskfaget i grunnskulelærarutdan-
ningane (GLU) blir sett under lupa i rap-
porten Lærerutdanningsfagene norsk, 
engelsk, naturfag og kroppsøving Delrap-
port 1-2014 (Følgjegruppa for lærarut-
danninga 2014), som blei lagd fram for 
Kunnskapsdepartementet og vel 100 
deltakarar frå lærarutdannings institu-
sjonane, nasjonale senter og Pedagogstu-
dentene på GLU-konferansen i Dram-
men 19.–20. mars i år. Følgjegruppa for 
lærarutdanningsreforma (Universitetet 
i Stavanger), som blei oppnemnd av 

Kunnskapsdepartementet i januar 2010, 
stod som oppdragsgivar av rapporten. 
Gruppa har så langt levert fire rapportar 
og er no inne i det siste året sitt.

Med Delrapport 1-2014 ønskjer følgje-
gruppa å intensivere fokuset på fagun-
dervisninga i lærarutdanninga. Evalu-
eringsgrupper for dei ulike faga blei 
oppretta etter utlysing til universitet 
og høgskular tidlegare same våren og 
fekk i mandat å finne ut om innhaldet 
og vektlegginga i dei ulike faga med-

verkar til å innfri krava i forskrifta, pre-
sisert med følgjande sitat frå Forskrift 
om rammeplan for grunnskolelærerut-
danningene for 1.–7. trinn og 5.–10. trinn 
(KD 2010a):
•	 at lærerutdanningsinstitusjonene til-	 	
	 byr integrerte, profesjonsrettede og 
	 forskningsbaserte grunnskolelærer-
	 utdanninger med høy faglig kvalitet
•	 Alle undervisningsfag skal være 
	 profesjonsrettede lærerutdanningsfag 
	 og omfatte fagdidaktikk og arbeid med 
	 grunnleggende ferdigheter i faget. Alle 

Ein ny rapport evaluerer oppfølginga av intensjonane og målsetjingane Kunnskapsløftet 
har for engelskfaget, og drøftar moglege nye vegar.

	 undervisningsfag og skolerelevante fag 
	 og emner skal være forskningsbaserte […]
• 	 Lærerutdanningsinstitusjonene skal 
	 legge til rette for […] internasjonale 
	 perspektiver i grunnskolelærerut-
	 danningene

Evalueringsgruppa for engelskfaget 
bestod av erfarne forskarar og under-
visarar innanfor engelsk språk-, litte-
ratur- og kulturdidaktikk: Tale Guldal 
(NTNU), Gerd Bjørhovde, Annelise Brox 
Larsen, Ingrid Jakobsen og Ruben Moi 

(UiT Noregs arktiske universitet). Dei 
hadde i oppdrag å undersøkje i kva 
grad engelskstudia på GLU 1–7 og GLU 
5–10 ved fem utvalde institusjonar 
oppfyller intensjonane i forskrifta og 
Nasjonale retningslinjer for grunnskule-
lærarutdanninga 1.–7. trinn og Nasjonale 
retningslinjer for grunnskulelærarutdan-
ninga 5.–10. trinn (KD 2010b).

Sjølve evalueringa av engelskfaget 
(Moi et al. 2014) er basert på ein doku-
mentanalyse og undersøkingar av i kva 

grad dei overleverte dokumenta frå dei 
fem utvalde institusjonane, som alle er 
anonymiserte, reflekterer nærmare spe-
sifiserte mål og retningslinjer i Kunn-
skapsdepartementet si forskrift og dei 
nasjonale retningslinjene. I analysane 
våre av engelskfaget tek vi òg omsyn til 
dei tre tidlegare rapportane til følgje-
gruppa (jf. heimesida til følgjegruppa, 
http://ffl.uis.no/). Relevante stortingsmel-
dingar, mellom anna St.meld. 
nr. 11 (2008–2009) Læreren 
– rollen og utdanningen (KD 

2009), tidlegare reformer og universi-
tets- og høgskulelova utgjer eit bak-
teppe for analysen. Vi er òg kjende 
med kva Bologna-prosessen har hatt 
å seie for utviklinga av høgare utdan-
ning i Europa og Noreg sidan 1999.

Engelskfaget blei undersøkt på GLU 
1–7 og GLU 5–10 på to universitet og 
tre høgskular, med god geografisk 
spreiing. Engelskgruppa reknar med 
at storleik og lokalisering har vore 
grunnleggjande kriterium for det 
elles tilfeldige utvalet. Dokumenta 
frå dei fem utdanningane bestod av 
læringsutbyteformuleringar, pensum, 
arbeidskrav, vurderingsordningar og 
eksamensoppgåver. I samsvar med sty-
ringsdokumenta til Kunnskapsdeparte- 
mentet fokuserte engelskgruppa på 
oppfølginga av dei fem følgjande punkta 
i dokumenta til lærarutdanningane:  
forskingsbasert undervisning, praksis, 
samanheng mellom fag og fagdidak-
tikk, grunnleggjande ferdigheiter og 
internasjonalisering.

Vi definerte først temaet for analysen 
og gjekk så gjennom dei grunnleg-
gjande dokumenta for oppdraget 
og tidlegare forsking og rapportar. 
Delrapporten diskuterer både krite-
ria, detaljane og dimensjonane for 
dei fem fokuspunkta i det innleverte 
materialet (Moi et al. 2014). Denne 
artikkelen gir berre plass til nokre av 
hovudkonklusjonane.

Dei dokumenta vi har undersøkt, viser 
at alle lærarutdanningane speglar for-
skrifta si strukturering av bachelor- og 
mastergrad med omsyn til innhald og 

omfang. Likeins viser undersøkingane 
at studietilbodet i engelsk på GLU 1–7 
og GLU 5–10 ved dei fem utvalde institu-
sjonane langt på veg oppfyller inten-
sjonane i forskrifta, nasjonale retnings-
linjer og andre styringsdokument. 

Trass i at vi ser ei sterk bevisstheit om 
styringsdokumenta til Kunnskaps-
departementet i materialet vi har 
undersøkt, tyder analysen vår likevel 
på at det varierer i kva grad dei ulike 
institusjonane har oppfylt eller klarer 
å oppfylle intensjonane til forskrifta 
og dei nasjonale retningslinjene om 
forskingsbasert undervisning, prak-
sis, samanheng mellom fag og fag-
didaktikk, grunnleggjande ferdig-
heiter og internasjonalisering og ein 
overgripande integrasjon av desse 
temaa i ei profesjonsretta engelskut-
danning. Vurderinga vår er at dei to 
største institusjonane, A og C, eit uni-
versitet og ein høgskule, best reali-
serer forskrifta si vektlegging av dei 
fem punkta. Dette funnet indikerer 
at institusjonar med større fagmiljø, 
spesielt dei som har lange tradisjonar 
med både profesjonsfag og akade-
miske disiplinar, står sterkare rusta til 

å følgje opp styringsdokumentet til 
Kunnskapsdepartementet enn insti-
tusjonar med mindre fagmiljø. Ana-
lysane våre indikerer òg at dei mindre 
institusjonane har eit noko større for-
betringspotensial. Eitt konkret forslag 
til alle GLU-utdanningane kan vere i 
langt større grad å inkludere Forskrift 
om rammeplan (KD 2010a), Nasjonale 
retningslinjer (KD 2010b) og relevant 
informasjon på nettsidene til Utdan-
ningsdirektoratet i pensum.

Dei større engelskmiljøa, institusjon A 
og C, merkjer seg spesielt ut innanfor 
forskingsbasert undervisning. Eigen-
produksjon av lærebøker tyder på større 
FoU-ressursar og  aktivitet enn ved dei 
mindre miljøa, sjølv om vi ikkje kan seie 
noko om forskingskvaliteten på desse 
fagbøkene ut frå dei innleverte pensum-
listene.

Når det gjeld integrering av praksis, 
er det spesielt C som legg vekt på det 
som ein viktig del av engelskstudia. Dei 
fleste andre viser til eigne praksisplanar 
for pedagogikkfaget eller omtaler ikkje 
denne delen av engelskstudiet. Evalu-
eringsgruppa ser at alle institusjonane 
har ei utfordring med å presisere praksis-
innhaldet i engelskfaget. I tillegg kan 
alle institusjonane jobbe betre med å 
opprette praksisplassar i engelsktalande 
land for engelskstudentane sine.

Funna våre tyder på at internasjona-
liseringa av engelskfaget kan forbetrast 
både heime og ute, ikkje minst gjennom 
forsterka bruk av Det norske studie-
senteret i Storbritannia. Alle institu-
sjonane kan òg vurdere å skrive alle 

	 Funna våre tyder 
på at internasjonaliseringa 
av engelskfaget kan 
forbetrast både heime og 
ute, ikkje minst gjennom 
forsterka bruk av Det norske 
studiesenteret i Storbritannia

dokument som gjeld engelskfaget, også 
dei administrative, på engelsk.

Dei vurderte institusjonane legg vekt 
på dei av dei fem grunnleggjande ferdig-
heitene som ligg nærmast dei tradisjo-
nelle språkferdigheitene, nemleg å kunne 
uttrykkje seg munnleg og skriftleg og å 
kunne lese. Ferdigheitene å rekne og å 
kunne bruke digitale verktøy er mindre 
vektlagde. Alle institusjonane under-
viser i fag og fagdidaktikk, men bruker 
ulik terminologi, noko som kanskje 
reflekterer ei ulik forståing, ulik under-
visning og ulik integrasjon.

Forskrifta, dei nasjonale retningslinjene 
og andre styringsdokument set nye stan-
dardar for GLU-utdanningane av engelsk-
lærarar. Generelt sett ser det ut til å vere 
ei utfordring å sikre betre finansiering av 
den nye reforma. Skal vi styrkje forskinga, 
må vi opplagt auke FoU-prosenten til dei 
tilsette på engelskfaget i lærarutdannin-
gane. Dersom vi skal styrkje praksisen 
for GLU-studentar på engelskstudiet, 
tilrår utvalet at det må til ei kompetanse-
heving blant praksislærarar i engelsk, og 
ikkje berre ei styrking av vidareutdan-
ninga for lærarar i matematikk, som den 
nye regjeringa nyleg melde frå om. I til-
legg vil ei tydelegare vektlegging av 
praksis i engelskfaget, praksisplasser 
i engelsktalande land og retnings-
linjer og målformuleringar på engelsk 
styrkje GLU-utdanninga av engelsk-
lærarar i framtida.

Rapporten framhevar at vidareutdan-
ning innanfor engelsk og fleire forskings-
prosjekt der studentar, praksislærarar og 
universitets- og høgskuletilsette sam-

arbeider, vil vere med på å styrkje utvik-
linga av grunnleggjande ferdigheiter og 
fagdidaktikk, samt styrkje forsknings-
dimensjonen i lærarutdanninga. Når 
det gjeld internasjonalisering, ser vi det 
som viktig at den statlege finansieringa 
av Det norske studiesenteret i York blir 
halden oppe og om mogleg styrkt. Det 
er essensielt for internasjonaliseringa 
av engelsk-faget at GLU-utdanningane 
garanterer for at framtidige lærarar har 
budd ei stund i eit engelsktalande land.

Lærebøker i engelsk, og læremiddel 
generelt, er viktig for lærarutdanninga. 
Pensumlistene i litteratur og kultur viser 
stor variasjon, noko som på ein god 
måte varetek målsetjingane om forsking 
og internasjonalisering. Utvalet av lære-
bøker i engelsk fagdidaktikk og språk på 
pensumlistene viser eit stort samanfall 
i titlar, og ofte er det bøker skrivne av 
norske forskarar. Eit sterkt insentiv for 
eit betre utval i lærebøker som i sterkare 
grad reflekterer intensjonane til Kunn-
skapsdepartementet, vil vere å gjere 
lærebøker poenggivande i The Current 
Research Information System in Norway 
(CRISTin). Meir anerkjenning i CRISTin 
av lærebøker og fleire lærarutdannings-
relaterte kriterium vil òg motivere til 
meir forskings- og utviklingsarbeid knytt 
til profesjonaliseringa av læraryrket og 
integrasjonen mellom teori og praksis, 
fag og fagdidaktikk.

Forskrifta om rammeplan (KD 2010a) 
opnar opp for mastergrad i læraryrket. 
Evalueringsgruppa i engelskfaget er 
ikkje i tvil om at utviklinga av ein master-
grad for engelsklærarar vil føre til ei 
kompetanseheving av engelsklærarane 

i framtida i samsvar med intensjonane i 
forskrifta. Fleire institusjonar arbeider i 
dag med å utvikle denne moglegheita 
for studentar som tok til på GLU-utdan-
ningane etter 2010. 

I forlenginga av undersøkinga fram-
hevar evalueringsgruppa for engelsk-
faget at UiT Noregs arktiske universitet 
har eit pilotprosjekt for å utvikle ein master-
grad i lærarutdanning for GLU 1–7 og 
GLU 5–10 i samarbeid med Noregs før-
ste senter for framifrå utdanning og 
seks kvalifiserte universitetsskular. 
Resultata frå dette forsøksprosjektet 
og erfaringane frå mastergradane frå 
andre institusjonar bør danne grunn-
laget for ein ny forskingsrapport om 
utviklinga av framtidige engelsklærarar 
for det norske skulesystemet.

